ԾՐԱԳԻՐ
«Ազգային մշակույթի պահպանումը, տարածումը, զարգացումն ու հանրահռչակումը Հայաստանի Հանրապետության մարզերում» 
1. Ծրագիրն իրականացնող կազմակերպության անվանումը
«Հովհաննես Շարամբեյանի անվան ժողովրդական ստեղծագործության կենտրոն» ՊՈԱԿ 
2. Կազմակերպության գտնվելու վայրը
Ք. Երևան, Աբովյան 64
3. Ծրագրի բովանդակությունը
3. 1. Բովանդակություն
Համաշխարհայնացման և մշակույթի արդիականացման ներկա գործընթացնե​րում կարևորագույն խնդիր է հայկական ավանդական մշակույթի պահպանությունը, պաշտպանությունը և սերնդեսերունդ փոխանցումը։
Հայաստանի Հանրապետության տարբեր մարզերի քաղաքներում, գյուղերում և բնակավայրերում առկա հայկական ոչ նյութական մշակութային ժառանգությունը և դրա կրողները դեռևս կենսունակ են պահպանում այդ ժառանգության արժեքները և նպաստում դրանց օգտագործմանը, տարածմանը, հանրահռչակմանն ու փոխանցմանը: ՀՀ տարբեր մարզերում իրականացվել են դիտանցումներ, որի արդյունքում անհրաժեշտություն է առաջացել ոչ նյութական մշակութային ժառանգության պահպանության և փոխանցման գործընթացների արդյունավետությունն ապահովելու նպատակով իրականացնել «Ազգային մշակույթի պահպանումը, տարածումը, զարգացումն ու հանրահռչակումը Հայաստանի Հանրապետության մարզերում» ծրագիրը:
Ծրագրի արդյունավետ իրականացման նպատակով ՀՀ մի շարք մարզերում տարբեր բնագավառների ժողովրդական ստեղծագործության տեղաբնակ մասնագետ​ները ավանդական մշակույթի պահպանումն ու փոխանցումը ապահովելու նպատակով գիտելիքների ձեռքբերման և հմտությունների զարգացման դասընթացներ են անցկացնելու։ Դասընթացներին կարող են մասնակցել ժողովրդական ստեղծագործութ​յամբ և արվեստով հետաքրքրված անձինք՝ առանց որևէ սահմանափակման։
3.2. Նպատակը
- Ծրագրի նպատակն է ոչ նյութական մշակութային ժառանգության պաշտպանության, պահպանության և օգտագործման ապահովումը ՀՀ մարզերում.
- Ազգային ոչ նյութական մշակութային ժառանգության հանդեպ հասարակութ​յան հոգածության և հարգանքի արմատավորումը.
- Ոչ նյութական մշակութային ժառանգության կիրառման ապահովումը.
- Ոչ նյութական մշակութային ժառանգության փոխանցումը սերունդներին:
3.3. Ծրագրի անցկացման վայրը
Ծրագիրն իրականացվելու է ՀՀ Կոտայքի (Եղվարդ և Թեղենիք համայնքներ), Տավուշի (Նոյեմբերյան, Բերդավան, Բաղանիս, Դովեղ և Ջուջևան համայնքներ), Արմավիրի (Հացիկ համայնք), Վայոց Ձորի (Խաչիկ համայնք), Արարատի (Դվին համայնք) մարզերում:
Աշակերտների ընդհանուր թիվը 300 է: Դասավանդում են ժողովրդական ստեղծագործության ինը մասնագետներ: 

3.4. Ակնկալվող արդյունքները
Ծրագրի իրականացման արդյունքում կապահովվի ոչ նյութական մշակութային ժառանգության պահպանության, վերականգնման ու փոխանցման գործընթացում հասարակության մասնակցությունը: Մարզաբնակ մասնագետները կապահովվեն աշխատանքով, կաշխուժանա մարզային մշակութային կյանքը, նպաստավոր պայմաններ կստեղծվեն ոչ նյութական մշակութային ժառանգության ճանաչելիության, համայնքների կյանքում դրա տեղի ու դերի կարևորման առումով: 

Ծրագիրը կընդլայնի մարզերի բնակչության ներգրավվածությունը ոչ նյութական մշակութային ժառանգության պահպանության, տարածման, զարգացման ու հանրա​հռչակման գործում:

Ծրագրի արդյունքում կենտրոնի սաների կողմից ստեղծված ազգային մշակույթի նմուշները նշանակալի տեղ ու դեր կունենան համայնքի մշակութային կյանքում, ձևավորելով տեղական մշակութային առանձնահատկությունների համահավաք պատ​կերը և այդ կերպ նպաստելով մշակութային տուրիզմի զարգացմանը: 

